ՀԻՄՆԱՎՈՐՈՒՄ

««ԿՐԹՈՒԹՅԱՆ ԲԱՐԵԼԱՎՈՒՄ» ԾՐԱԳՐԻ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԵՎ Միջազգային Զարգացման Ընկերակցության միջԵՎ 2014 թվականի մայիսի 23-ին ստորագրված ֆինանսավորման ՀԱՄԱՁԱՅՆԱԳՐԻՆ  ԵՎ «ԿՐԹՈՒԹՅԱՆ ԲԱՐԵԼԱՎՈՒՄ» ԾՐԱԳՐԻ Հայաստանի Հանրապետության ԵՎ Վերակառուցման ԵՎ զարգացման միջազգային բանկի միջԵՎ 2014 թվականի մայիսի 23-ին ստորագրված վարկաՅԻն  համաձայնագրին հավանություն տալու մասին ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ

Հայաստանի Հանրապետության և Միջազգային Զարգացման Ընկերակցության միջև ֆինանսավորման համաձայնագրով (այսուհետ՝ Համաձայնագիր) Միջազգային Զարգացման Ընկերակցությունը (այսուհետ` ՄԶԸ) համաձայնում է Համաձայնագրում սահմանված կամ հղվող պայմաններով Հայաստանի Հանրապետությանը (այսուհետ` Վարկառու) տրամադրել 9 800 000 ՀՓԻ (ինը միլիոն ութ  հարյուր հազար) գումարի չափով վարկ, իսկ Հայաստանի Հանրապետության և Վերակառուցման և Զարգացման Միջազգային Բանկի միջև բարկավորման համաձայնագրով (այսուհետ՝ Համաձայնագիր) Վերակառուցման և Զարգացման Միջազգային Բանկը (այսուհետ` ՎԶՄԲ) համաձայնում է Համաձայնագրում սահմանված կամ հղվող պայմաններով Հայաստանի Հանրապետությանը (այսուհետ` Վարկառու) տրամադրել 15 000 000 ԱՄՆ դոլար (տասնհինգ միլիոն) գումարի չափով ֆինանսավորում, որը ուղղված կլինի կրթության բարելավման ուղությամբ իրականացվող բարեփոխումների ապահովմանը:  

Ծրագրով նախատեսվում է Հայաստանի Հանրապետության կառավարության կողմից 20 տոկոս համաֆինանսավորման ապահովում:

Ծրագիրն իրականացվելու է 2014-2019 թթ. ժամանակահատվածում:

ՄԶԸ-ն վարկը տրամադրում է մինչև 2038 թվականը և մարումները պետք է սկսվեն իրականացվել 2019 թվականից:

ՎԶՄԲ -ն վարկը տրամադրում է մինչև 2038 թվականը և մարումները պետք է սկսվեն իրականացվել 2024 թվականից:

«Կրթության բարելավում» ծրագրի նպատակներն են բարելավել դպրոց ընդունվող երեխաների պատրաստվածությունը, բարելավել դպրոցների ֆիզիկական պայմանները և ապահովել կրթական ռեսուրսների մատչելիությունը, աջակցել բուհերի կողմից մատուցվող կրթական ծառայությունների որակի և նոր կրթական ծրագրերի հասանելիության բարձրացմանը:
Ծրագիրը բաղկացած է 3 բաղադրիչներից.

Ա.  Հանրակրթության որակի բարձրացում:

Բ. Բարձրագույն ուսումնական հաստատությունների Նորարարությունների մրցակցային հիմնադրամի (ՆՄՀ) լիարժեք գործունեության ծավալում:
Գ.  Ծրագրի կառավարում, մշտադիտարկում և գնահատում:

Կրթության բարելավում ծրագրի հիմնական ուղղություններն են` նախադպրոցական կրթության ծառայությունների որակի բարելավման և մատչելիության ապահովումը, որը թույլ կտա լուծել նախադպրոցական ավագ տարիքային խմբի երեխաների հանրակրթությանն արդյունավետ նախապատրաստելու հիմնախնդիրը և կնպաստի ընդգրկվածության աստիճանական աճին, ավագ դպրոցների համակարգում կրթության որակի բարձրացումը` ընդգրկելով 17-20 ավագ դպրոցների վերանորոգման աշխատանքներ և բոլոր ավագ դպրոցների նյութատեխնիկական հնարավորությունների բարելավումը, կրթության բնագավառում ՏՀՏ ենթակառուցվածքի օգտագործման արդյունավետության բարձրացումը, հանրկրթական դպրոցներում կրթության որակի բարձրացումը՝ նոր պետական չափորոշիչներին համապատասխան բոլոր առարկայական չափորոշիչների մշակման և ներդրման միջոցով, բուհերի կողմից մատուցվող կրթական ծառայությունների որակի և նոր կրթական ծրագրերի հասանելիության բարձրացումը:
 Ելնելով վերոգրյալից` ««Կրթության բարելավում» ծրագրի Հայաստանի Հանրապետության և Միջազգային Զարգացման Ընկերակցության միջև 2014 թվականի մայիսի 23-ին ստորագրված ֆինանսավորման համաձայնագրին և «Կրթության բարելավում» ծրագրի Հայաստանի Հանրապետության և Վերակառուցման և Զարգացման Միջազգային Բանկի միջև  2014 թվականի մայիսի 23-ին ստորագրված վարկային համաձայնագրին հավանություն տալու մասին»   ՀՀ կառավարության որոշման ընդունումը գտնում ենք նպատակահարմար:
